
Annotatsiya: Oʻquv jarayonini kompyuterlashgan muhitda tashkil etishga 

boʻlgan e’tibor kuchaytirilganligini hisobga olib ishda “Axborot xavfsizligi va 

axborotni himoyalash” fanidan ma’ruza va laboratiriya mashg‘ulotlarini olib borish 

uchun elektron qoʻllanma yaratish masalasi yoritilgan.  

Axborot tizimlari va texnologiyalari yildan-yilga inson faoliyatining turli 

sohalarida yanada keng qoʻllanilib bormoqda. Ularni yaratish, ishga tushirish va keng 

qoʻllashdan maqsad – jamiyat va inson hayot faoliyatini axborotlashtirish borasidagi 

muammolarini hal etishdir. 

Informatika va axborot texnologiyalari fundamental fan sifatida kompyuter 

axborot tizimlari negizida istalgan obyektlar bilan boshqaruv jarayonlarini axborot 

jihatidan ta’minlashni barpo etish metodologiyasini ishlab chiqish bilan shug‘ullanadi. 

Fanning asosiy vazifalaridan biri - axborot tizimlari nima, ular qanday oʻrinni 

egallaydi, qanday tuzilmaga ega boʻlishi lozim, qanday ishlaydi, buning uchun qanday 

qonuniyatlar xos ekanligini aniqlashdir. 

Hozirgi kunda ta’lim sohasida oʻqitishni avtomatlashtirishga katta e’tibor 

berilmoqda, chunki zamonaviy oʻqitish texnologiyalaridan dars jarayonida foydalanish 

katta ijobiy natijalar beradi. Oʻqitishni avtomatlashtirish (axborot-lashtirish) yoki 

axborot texnologiyalaridan foydalanish dasturiga quyidagilarni kiritish mumkin: 

 ta’lim tizimining barcha pog‘onalarida axborot-lashtirishning yetakchi 

boʻg‘inligini ta’minlash; barcha sohalar boʻyicha bilim berishda axborotlashtirishni 

rivojlantirishni loyihalash va yaratish (monitoring) resurs markaz tizimi; 

axborotlashtirish sohalarida me’yoriy bazalarni yaratish (koordinatsiyalar, metodlar, 

ilmiy-metodik birlashmalar va h.k.); texnik ta’mi-notni - kompyuterlar, axborot 

texnologiyasining boshqa qurilmalari (foto-apparatdan mikroskopgacha), ularga 

xizmat koʻrsatish uchun kerakli materiallarni yaratish; telekommunikatsiya (havo 

orqali, yerning sun’iy yoʻldoshlari va boshqa aloqa kanallari) tarmoqlari; ta’minot 

resurslari (dasturiy ta’minot, internetdagi axborotlar majmui, ma’lumotnomalar va 

h.k.) [1]. 

Respublikamizning oliy oʻquv yurtlarida va Internet tarmog‘ida koʻpgina fanlar 

uchun elektron darsliklar, elektron oʻquv qoʻllanmalar va multimedia vositalari 

yaratilgan boʻlib, endilikda oʻquv jarayonini kompyuterlashgan muhitda tashkil etishga 

boʻlgan e’tibor ancha kuchaytirildi. Multimedia vositalari kompyuter yordamida 

oʻrganilayotgan mavzularni tez va oson oʻzlashtirishga yordam beribgina qolmasdan, 

balki oʻqituvchiga koʻplab imkoniyatlar yaratib berishi bilan ajralib turadi. 

Gipermatnlar tili (HTML) Web-brauzerlar ekraniga ma’lumotlarni standart 

kodlar orqali chop etish imkoniyatini beradi. HTML dan foydalanib oʻzida tahrirlangan 

matn, tasvir, multimedia elementlarini aks ettirgan Web-sahifalarni yaratish mumkin. 

HTML tilini dasturlash tillaridan farqlash lozim. HTML ni Web-brauzer-larga 

matn yoki tasvirlarni qay holatda chop etish uchun koʻrsatmalar toʻplami deyish ham 

mumkin. Butun jahon oʻrgimchak toʻrining asosiy va HTML ning tarkibiy qismini 

gipermatnlar va gipermurojaatlar tashkil etadi. Maxsus buyruqlar yordamida matnning 

ma’lum qismi shunday ajratiladiki, natijada oʻsha matn ustiga sichqoncha tugmasi 

bosilsa boshqa matn yoki sahifa ochiladi. Har bir Web-sahifa oʻzida bir nechta 

gipermatn yoki gipermurojaatlarni mujassam etishi mumkin. 

HTML tili imkoniyatlaridan yana biri – bu Web-animatsiyalar hisoblanadi. Web-

animatsiyalar turlicha boʻladi. Masalan, GIF Animator dan foydalanib, tasvirlarni 

«Jonlantirish» mumkin boʻlib, undan Web-reklamalarda koʻp qoʻllaniladi. GIF 

tasvirlardan yuqoriroq oʻrinda Macromedia Flash yordamida yaratilgan animatsiyalar 

turadi. Bu animatsiyalar interaktiv boʻlganligi sababli Flesh texnologiyalar 

ommalashib borayapti. Bu texnologiyani ayniqsa avtomobil ishlab chiqaruvchilar, 

Web-bizneschilar, umuman, multimediya prezentatsiya yaratmoqchi boʻlganlar keng 

qoʻllaydilar. 

HTML tilini qoʻllash orqali biz quyidagi asosiy teglardan foydalanish imkoniga 

ega boʻlamiz: boshlang‘ich teglar, matn oʻlchami, shrifti va ranglar teglari, sahifada 

roʻyhatlar hosil qilish teglari, sahifaga jadvallar oʻrnatish teglari, sahifaga tasvirlar 

oʻrnatish teglari, sahifaga harakatlanuvchi matnni oʻrnatish teglari, gipermurojaatlar 

yaratish teglari, formalar yaratish teglari, freymlardan foydalanish teglari. 

Bu borada hozirda bir qator elektron darslik va elektron qoʻllanmalar yaratilgan 

boʻlib, har birida muallif ishga oʻzicha yondashadi. Bir ish ikkinchisidan qoʻyilgan 

maqsadi va hususiyatlari bilan farq qiladi. Har bir ish biror fan yoki uning boʻlimini 

yoritadi.  

Koʻrilgan ishlarni tahlil qilib, biz ham bitiruv malakaviy ishimizda HTML tili 

imkoniyatlaridan foydalanib “Axborot xavfsizligi va axborotni himoyalash” fanidan 

“Axborot xavfsizligi va axborotni himoyalash” fani boʻyicha labora-toriya ishlari 

toʻplami asosida laboratoriya mashg‘ulotlarini oʻtkazishda qoʻl keladigan [2], elektron 

qoʻllanma yaratildi. Yaratilgan dastur ma’ruza va laboratoriya mashg‘ulotlarida 

sinovdan oʻtdi va talabalar tomonidan yaxshi qabul qilindi. 

